
Для праверкі кантэксту адной з  найбольш ціка
вых знаходак – падковападобнай фібулы з эмалямі –  
у месцы яе адкрыцця, на ўсходнім краі селішча, за
кладзены шурф памерам 2 × 2 м. На месцы шурфоў- 
кі пад дзірваном знаходзіўся ворны слой таўшчынёй  
да 0,27–0,30 м. На большай плошчы культурны пласт  
цягнуўся да глыбіні 0,45–0,50 м. Гэта быў гумусаваны 
пясок светла-карычневага колеру з попельна-вугаль
нымі ўключэннямі. На глыбіні 0,50  м залягаў адна
родны светла-жоўты мацерыковы пясок. У  шурфе 
знойдзены вялікі кавалак жужалю, 3 фрагменты сце
нак познеганчарнага шэрага посуду і  29  абломкаў 
сценак гладкасценных ляпных гаршкоў. Па харак
тарыстыках фрагменты ляпнога посуду аналагічныя 
посуду жалезнага веку, адкрытаму ў раскопе.

Задачы і  методыка раскопак. Даследаванні 
2018 г. павінны былі вырашыць дзве асноўныя за
дачы: ацаніць захаванасць культурнага пласта і ар
хеалагічных аб’ектаў на розных участках помніка 
і вызначыць на рэпрэзентатыўным участку яго стра
тыграфію. У сувязі з гэтым працы вяліся вузкім рас
копам (6–8  м у  шырыню), размешчаным упоперак 
тэрасы, па лініі поўнач  – поўдзень: ад паўночнага 
краю і далей у глыб тэрасы (гл. мал. 2, мал. 4). Па
колькі Г.  М.  Бяліцкая не закончыла даследаванне 
жытла 1, раскоп быў разбіты такім чынам, каб завяр
шыць гэтыя працы: шурф 2017 г. быў цалкам уклю
чаны ў аб’ём раскопу. У далейшым апошні паступова  
пашыраўся, і яго канчатковая плошча склала 360 м2. 

На розных участках раскопу стратыграфія пом
ніка дастаткова істотна адрознівалася. Па ўсёй пло
шчы пад дзірваном залягаў ворны слой магутнасцю 
0,25–0,30  м. У  цэнтральнай і  паўночнай частках 
раскопу культурны пласт быў практычна цалкам 
разараны, і жоўты мацерыковы дробназярністы пя- 
сок месцамі праступаў непасрэдна пад воркай. На 
поўдні, вакол шурфа 2017  г., стратыграфія была 
больш складанай. Тут пласт аднароднага шэрага 
пяску, верагодна сфарміраваны як эолавымі працэ
самі, так і воркай, дасягаў 0,40 м. Ніжэй, да глыбіні 
0,75  м, залягаў незакрануты культурны пласт  – 
цёмна-шэры, з  бурым адценнем пясок, насычаны 
арганікай і  вугольчыкамі. На ўзроўні 0,50–0,60  м 
ад паверхні ў ім назіраліся характэрныя рудаватыя 
плямы абпаленага пяску, фрагменты перапаленай 
драўніны і галля. Культурны пласт падсцілала пра
слойка светла-жоўтага дробназярністага пяску таў
шчынёй 5–8 см. Вакол жытла 1 мацерыковы грунт 
уяўляў сабой чырванаваты суглінак з дамешкамі ба
лотнай руды. Пад паўднёвай сценкай і на поўдзень 
ад жытла  1 пад культурным пластам залягаў слой 
чыстага рачнога пяску і асадкавай стужкавай гліны 
светла-шэрага колеру. 

Характарыстыка знаходак са слоя селішча. 
У культурным пласце помніка выяўлены больш за 
60  індывідуальных знаходак: вырабаў з  металаў, 
шкла, гліны, каменю. Абсалютная большасць з іх, ка
ля 50 адзінак, адпавядаюць прадстаўленым вышэй  

Мал. 4. План раскопу з аб’ектамі,  
вывучанымі на селішчы Яскавічы-1:  

А’ – аб’ект, Ж – жытло
Fig. 4. Plan of the excavation with objects  

studied at Jaskavičy-1 settlement:  
А’ – object, Ж – house


